
 ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ 
ԴԵԿՏԵՄԲԵՐԻ 24-Ի N 1555-Ն ԵՎ 2016 ԹՎԱԿԱՆԻ ՄԱՐՏԻ 17-Ի N 284-Ն ՈՐՈՇՈւՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 
Անհրաժեշտությունը`   2014 թվականի օգոստոսի 8-ին Հայաստանի Հանրապետության վարչապետի  Թալին քաղաքում գտնվելու ընթացքում Թալինի քաղաքապետին տրված հանձնարարականի հիման վրա վերջինիս կողմից պատվիրվել են ՀՀ Արագածոտնի մարզի Թալինի հեղեղատարի քանդված հատվածների վերանորոգման և հունի մաքրման նախագծանախահաշվային փաստաթղթերը (կցվում են): Համաձայն <<Թիվ 28 ՇՄՇ>> ԲԲԸ-ի կողմից կազմված  նախագծանախահաշվային փաստաթղթերի՝  այդ աշխատանքների կատարման համար կպահանջվի 26596.61 հազ. դրամ: 
2016 թվականի ձմռան ամիսներին հանրապետության գետավազաններում կուտակվել է բավական քանակությամբ ձյան պաշար և ապրիլ-մայիս ամիսներին ջերմաստիճանի կտրուկ բարձրացման ու հորդառատ անձրևների պարագայում՝ գետերի ու հեղեղատարների խոցելի տեղամասերի ամրացման և մաքրման աշխատանքներ չիրականացնելու դեպքում, ինտենսիվ սելավների ու հեղեղումների աղետաբեր ներգործությունը կարող է հանգեցնել հսկայական նյութական վնասների:

Հայաստանի Հանրապետությունում 2016 թվականին գետերի գարնանային կանխատեսվող հեղեղումների անվտանգ անցկացումն ապահովելու նպատակով սույն որոշման ընդունման անհրաժեշտություն է առաջացել:
Ընթացիկ իրավիճակը և խնդիրները`  հաշվի առնելով աշխատանքների կատարման հրատապությունը և այն հանգամանքը, որ Թալին քաղաքը գտնվում է ծովի մակերևույթից 3000 մետր բարձրության վրա, ինչպես նաև 31 համայնքներ ջրազրկվել են, հետևաբար վերը նշված աշխատանքներն անհրաժեշտ է կատարել մինչև սույն թվականի մայիսի վերջ:
ՀՀ Գեղարքունիքի մարզի Գավառագետ գետի հունի մաքրում և ափերի ամրացում Գավառ քաղաքի Արծվաքար թաղամասի և Նորատուս համայնքի հատվածներում հուների լցվածության, բուսապատվածության հետևանքով առափնյա հողատարծքները գերխոնավանում են, բնակելի տներն ու օժանդակ կառույցները՝ ջրակալվում և ողողվում:
Տվյալ բնագավառում իրականացվող քաղաքականությունը՝ ՀՀ Արագածոտնի մարզի Թալինի հեղեղատարի քանդված հատվածների վերանորոգման և հունի մաքրման աշխատանքները կվերականգնեն Արագած սարից գարնանային ձնհալի ջրերի մուտքը դեպի քաղաք և կապահովեն հողերի մեծ մասի ոռոգումը, ինչպես նաև կլուծվի ամռան ամիսներին գյուղատնտեսական կենդանիների խմելու ջրի հարցը:
Հեղեղումներից առաջացած տարերային աղետների կանխարգելման միջոցառումների ծավալներից ելնելով` դրանց հետևանքների մեղմման և սպառնացող վնասի նվազեցման միջոցառումների մշակումն ու իրականացումը՝ սկսած 2007 թվականից դարձել է հանրապետությունում վարվող պետական քաղաքականության գերակայություններից մեկը։

Կարգավորման նպատակը և բնույթը` որոշման նախագծի ընդունման նպատակը պայմանավորված է Թալին քաղաքի ջրամբարներում շուրջ 1 մլն խմ  ավել ջրի կուտակմամբ և ամռան շոգ ամիսներին Թալին քաղաքի հողերի մեծ մասի, այդ թվում՝ տնամերձ հողամասերի  ոռոգման ապահովմամբ, ինչպես նաև՝ գետերի և հեղեղատարների ուսումնասիրված տեղամասերով 2016 թվականի գարնանային կանխատեսվող հեղեղումների անվտանգ անցկացումն ապահովելն է:
Նախագծի մշակման գործընթացում ներգրավված ինստիտուտները և անձիք` որոշման նախագիծը մշակվել է ՀՀ գյուղատնտեսության նախարարության ջրային տնտեսության պետական կոմիտեի աշխատակազմի կողմից:  

Ակնկալվող արդյունքը`  ոռոգման ոլորտի կազմակերպությունների գործունեության և կառավարման արդյունավետության բարձրացում:

 ՀՀ ԳՆ ջրային  տնտեսության պետական կոմիտե 
